
 «Հայաստանի Հանրապետության կառավարության 1999 թվականի ապրիլի 19-ի N 230 որոշման մեջ փոփոխություն կատարելու մասին» ՀՀ կառավարության որոշման ընդունման
1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 1999 թվականի ապրիլի  19-ի        N 230 որոշման մեջ փոփոխություն կատարելու մասին» ՀՀ կառավարության որոշման նախագծում կատարվող փոփոխության պահանջը բխում է ՀՀ կառավարության 2010 թվականի դեկտեմբերի 9-ի թիվ    1768-Ն որոշմամբ հաստատված` Հայաստանի գործարար միջավայրի բարելավման միջոցառումների ծրագրի 2.5 կետի դրույթներից, համաձայն որի` անհրաժեշտ է §Կանաչ ուղու¦ ամբողջական համակարգի ներդրման նպատակով ապահովել TWM համակարգի միջոցով մաքսատուրքերի վճարման վերաբերյալ տեղեկատվության ստացումը: 
1.1. կարգավորման հարաբերությունների ներկա վիճակը և առկա խնդիրները
Գործող ՀՀ օրենսդրության պահանջների շրջանակում ներառված չէ էլեկտրոնային եղանակով մաքսային վճարումների իրականացման ապահովման գործընթացը, որը, սակայն համարվում է արտաքին առևտրի խթանման նախապայման հանդիսացող` մաքսային ձևակերպումների գործընթացում մաքսային հսկողության §Կանաչ ուղու¦ ամբողջական համակարգի ներդրման կարևորագույն բաղադրիչներից մեկը: 
1.2. առկա խնդիրների առաջարկվող լուծումները

Մաքսային ձևակերպումների համար պահանջվող ժամանակի կրճատման, ինչպես նաև §Կանաչ ուղու¦ ամբողջական համակարգի ներդրման ապահովման նպատակով առաջարկվում է վերոնշյալ որոշման մեջ կատարել համապատասխան փոփոխություն, համաձայն որի` մաքսային մարմիններին վճարված մաքսային վճարների գումարների վճարումը պետք է հավաստվի նաև մաքսային մարմիններում գործող հայտարարագրման ավտոմատ համակարգին առևտրային բանկի կողմից վճարումը կատարած լինելու մասին էլեկտրոնային եղանակով ուղարկված հաղորդագրությամբ, որը կարտացոլվի մաքսային հայտարարագրում: Միաժամանակ` սահմանվում է, որ անձի կողմից մաքսային վճարումները կարող են կատարվել հեռահար սպասարկման համակարգերի կամ բանկային համակարգում կիրառվող այլ վճարային գործիքներով:
1. Կարգավորման առարկան
ՀՀ օրենսդրական դաշտում համապատասխան դրույթներ են ամրագրվում` կապված մաքսային մարմիններում գործող հայտարարագրման ավտոմատ համակարգին էլեկտրոնային եղանակով ուղարկված հաղորդագրությամբ մաքսային մարմիններին վճարված մաքսային վճարների գումարների վճարման հավաստման գործընթացի վերաբերյալ:  
Իրավական ակտի կիրառման դեպքում ակնկալվող արդյունքը

